
᭑᭙᭐

ᬧᬢᬶᬄᬩᬮᬵᬥᬶᬓ᭞ᬓᬤᬶᬢᬺᬡᬢᭂᬫ᭄ᬧᬸᬄᬳᬗᬶᬦ᭄᭟᭒᭗᭟ᬦᭀᬭᬯ᭄ᬭᬸᬄᬭᬶᬂᬧᬭᬦ᭄ᬧᬭᬦ᭄᭞ᬓᬾᬯᬮᬤᬦᬸᬚᬲᬫᬶᬧᬓ᭄ᬭᬶᬲᬶᬓ᭄᭞ᬗᬩᬕ᭄ᬮᬫ᭄ᬧᬄᬜᬦᬾᬫᬵᬤᬸᬓ᭄᭞ᬫᬭᬶᬂᬩᬮᬫᬵᬦᬸᬱ᭞ᬢᬦ᭄ᬓᬘᬶᬃᬬ᭄ᬬᬦ᭄᭞ᬳᭂᬜ᭄ᬘᬾᬦ᭄ᬢᬶᬫ᭄

ᬧᬮ᭄ᬳᭂᬜ᭄ᬘᬾᬦ᭄ᬫᬸᬲᬸᬄ᭞ᬦᬵᬗ᭄ᬳᬶᬂᬧᬗᬤᬸᬳᬶᬂᬬᬓ᭄ᬱᬵ᭞ᬮᬶᬦ᭄ᬢᬂᬖᭀᬭᬫᬗᬺᬲᬺᬲᬶᬦ᭄᭟᭒᭘᭟ᬓᬕᬾᬢ᭄ᬳᬦᬯ᭄ᬯᬂᬲᬶ᭠ᬦᬸᬗ᭄ᬕᬮ᭄᭞ᬮᬸᬧᬸᬢ᭄ᬢᬦ᭄ᬓᭂᬦᬉᬧᬵᬬᬦᬶᬂᬩᬸᬢᬶ᭞ᬳᬶᬗ᭄ᬕᬶᬄᬧᬸᬦᬶᬓᬕ᭄ᬮᬶᬲ᭄ᬫᬮᬬᬸ᭞ᬧ᭄ᬭᬧ᭄ᬢᬫᬭᬶᬂᬦᬵᬕᬭ᭞ᬫᬗ᭄ᬯᭂᬓᬲᬂ᭞ᬭᬶᬂ

ᬖᬃᬯ᭄ᬯᬦᬾᬲᬂᬧ᭄ᬭᬪᬹ᭞ᬭᬶᬂᬤ᭄ᬬᬄᬤᬾᬯᬶᬉᬤ᭄ᬬᬵᬢ᭄ᬫᬶᬓ᭞ᬲ᭄ᬫᬭᬢᬾᬚᬸᬦ᭄ᬫᬜᬦ᭄ᬤᬶᬂ᭟᭒᭙᭟ᬯᬳᬸᬳᬶᬤᬫᬫ᭄ᬬᬃᬱ᭞ᬓᬦ᭄ᬢᬸᬭᬸᬦ᭄ᬢᬸᬄᬫᬭᬶᬂᬧᬮᬗ᭄ᬓᬵᬫᬡᬶᬓ᭄᭞ᬤ᭄ᬬᬄᬤᬾᬯᬶᬲ᭄ᬫᬭᬢᬾᬚᬸᬦ᭄᭞ᬕ᭄ᬮᬶᬲ᭄ᬜᬯᬸᬧ᭄ᬭᬓᬦ᭄ᬳᬶᬤ᭞ᬚᬳᬾᬘᭂᬓᬸᬄ᭞ᬮᬦ᭄ᬦᬶᬢᬩ᭄ᬬ

ᬦ᭄ᬤᬵᬢᬦ᭄ᬓᬦ᭄ᬢᬸᬦ᭄᭞ᬕᬶᬲᬸᬲᬫᬶᬫᬜᭂᬫ᭄ᬩᬄ᭞ᬭᬫᬾᬢᬗᬶᬲᬾᬭᬶᬂᬧᬸᬭᬶ᭟᭒᭐᭟ᬳᬶᬗ᭄ᬕᬶᬄᬤᬾᬯᬉᬤ᭄ᬬᬢ᭄ᬫᬶᬓ᭞ᬗᬸ᭠ᬤᬮᬮᬶ᭞ᬲᬂᬳᬬᬸᬓᬤᬶᬭᬣᬶᬄ᭞ᬤᬶᬚᬋᬋᬄᬢᬶᬢ᭄ᬬᬂᬭᬢᬸ᭞ᬬᬦ᭄ᬤᬾᬯᬦᬶᬗ᭄ᬕᬮ᭄ᬲᬾᬤ᭞ᬢᬦᬸᬭᬸᬗᬦ᭄᭞ᬢᬶᬢ᭄ᬬᬂᬲᭂ

ᬤᬶᬄᬗᬸᬦ᭄ᬗᬸᬦ᭄᭞ᬫ᭄ᬜᬦᬾᬦᬗᬶᬲ᭄ᬫᬓᬸᬦ᭄ᬤᬄ᭞ᬲ᭄ᬬᬫᭀᬳᭀᬮᬲ᭄ᬫᬓᬦ᭄ᬢᬶ᭟᭐᭚ᬧᬸᬄᬕᬶᬡᬵᬦ᭄ᬢᬶ᭚᭑᭟ᬢᬗᬶᬲᬾᬭᬶᬂᬧᬸᬭᬶᬳᬸᬫᬸᬂ᭞ᬢᬦ᭄ᬫᬭᬶᬫᬗᬲᬶᬳᬲᬶᬄ᭞ᬇᬩᬸᬳᬚᬶᬭᬭᬶᬲ᭄ᬫᭂᬤᬮ᭄᭞ᬫᬜᬯᬸᬧ᭄ᬭᬳᬤᬾᬦ᭄ᬤᬾᬯᬶ᭞ᬓᬮᬶᬗ᭄ᬕᬶᬳᬂ

ᬭᬶᬂᬧ᭄ᬮᬗ᭄ᬓᬫᬵᬲ᭄᭞ᬥᬗᬹᬳᬶᬤᬦᭀᬭᬫᬾᬮᬶᬂ᭟᭒᭟ᬳᬶᬗ᭄ᬕᬶᬄᬤᬸᬄᬓᬦᬾᬲᬂᬳᬬᬸ᭞ᬤᬳᬢ᭄ᬫᬓ᭄ᬯᬾᬄᬬᬦ᭄ᬕᬶᬦᬸᬭᬶᬢ᭄᭞ᬓᬾᬫ᭄ᬗᬦ᭄ᬲᬂᬓᬯᬷᬰ᭄ᬯᬭ᭞ᬫᬗᬺᬜ᭄ᬘᬦᬬᬂᬧᬗᬯᬶ᭞ᬲᬂᬧ᭄ᬭᬪᬹᬫᬋᬩᬸᬢ᭄ᬖᬭ᭞ᬮ᭄ᬯᬶᬃᬧᬳᬸᬦ᭄ᬢᬸᬮᬯᬦ᭄ᬯᭂᬲᬶ᭟᭓᭟ᬲ

ᬫᬲᬫᬳᬧᭂᬲ᭄ᬳᬶᬧᬸᬦ᭄᭞ᬲᬧᬸᬦᬶᬓᬬᬾᬦᬸᬧᬫᬶ᭞ᬫᬧ᭄ᬭᬂᬭᬶᬂᬤᬦᬯᬭᬵᬚ᭞ᬢᬦ᭄ᬫᬭᬶᬫᬋᬩᬸᬢ᭄ᬪᬹᬓ᭄ᬢᬶ᭞ᬢᬦ᭄ᬫᬭᬶᬧᬓ᭄ᬭᬓᬶᬂᬳᬶᬜ᭞ᬚᬳᬾᬘ᭄ᬓᬸᬄᬗᬲᬶᬳᬲᬶᬄ᭟᭔᭟ᬮᬮᬶᬭᬢᬸᬤᬸᬓᬶᬂᬤᬸᬫᬸᬦ᭄᭞ᬳᬶᬭᬶᬂᬢᬶᬢ᭄ᬬᬂᬭᬶᬂᬯᬦᬵᬤ᭄ᬭᬶ᭞ᬪᬓ᭄ᬢᬶ᭠

ᬦ᭄ᬢᬶᬢ᭄ᬬᬂᬭᬶᬂᬳᬶᬤᬾᬯ᭞ᬗ᭄ᬮᬬᬦᬶᬦ᭄ᬧᬫᬢᬶᬫᬢᬶ᭞ᬯᬳᬸᬚᬶᬃᬡ᭄ᬦᬫᬦᬄᬢᬶᬢ᭄ᬬᬂ᭞ᬓᬧᬗ᭄ᬕᬸᬄᬭᬶᬂᬤ᭄ᬬᬄᬤᬾᬯᬶ᭟᭕᭟ᬬᬾᬦᬶᬂᬫᬗ᭄ᬓᬶᬦ᭄ᬭᬢᬸᬫᬵᬦ᭄ᬢᬸᬓ᭄᭞ᬦᬶᬗ᭄ᬕᬮ᭄ᬢᬶᬢ᭄ᬬᬂᬓᬵᬲᬶᬳᬲᬶᬄ᭞ᬤᬸᬄᬤᬾᬯᬭᬢᬸᬫᬵᬲ᭄ᬫᬶᬭᬄ᭞ᬳᬬᬸᬦᬾᬦᭀᬭᬦ

